
way Veterst3] &ीक थी Sbሥd: .
করিয়াছিল। গৃহে দিবানিশি যে যজ্ঞায়ি জ্বলিত, তাহাতে অগ্ৰে আহুতি না দিয়া গৃহস্থ এক গ্ৰাস অন্ন গ্ৰহণ করিত না ; তাহার সমীপে প্রার্থনা না করিয়া এক পদ ঘরের বাহিরে যাইত না, কিংবা গহে প্ৰত্যাগমনান্তর স্ত্রীপুত্রের সহিত মিলিত হইত না।
শুধু গাৰ্হস্থ্য ক্রিয়ার কথাই বা বলি কেন ? গ্ৰীক জাতির মধ্যে ধৰ্ম্ম ও রাষ্ট্র ওতপ্ৰোতভাবে পরস্পর বিজড়িত ছিল। এমত রাষ্ট্ৰীয় কৰ্ম্ম ছিল না, যাহাতে দেবতারা উপস্থিত না থাকিতেন। আথেন্সে জনসভার কাৰ্য্য আরম্ভ হইবার পূর্বে পুরোহিতেরা দুইটী শূকর উৎসর্গ করিতেন ; তৎপরে তঁাহারা পবিত্র বারি নিঃক্ষেপ করিয়া একটা চক্র রচনা করিলে ও বলির শোণিতবিন্দুতে আসনগুলি শোধন করিয়া লইলে তবে সভ্যগণ উহার অভ্যন্তরে স্ব স্ব আসন পরিগ্ৰহ করিত। বক্তা বক্তৃতা করিতে উঠিয়া আগে প্রার্থনা করিতেন। দৈবলক্ষণ অশুভ হইলে, ( যেমন গায়ে এক ফোটা বৃষ্টির জল পড়িলো), তৎক্ষণাৎ সভা ভঙ্গ হইত। মন্ত্রণাগৃহে বেদি ও চিরজলন্ত পবিত্ৰাগ্নি স্থাপিত ছিল ; পুণ্যক্রিয়া সমাপনান্তে উহার কাৰ্য্য আরম্ভ হইত। প্ৰত্যেক সভ্য গৃহে প্ৰবেশ করিয়াই বেদির নিকটে যাইয়া প্রার্থনা করিতেন। বিচারালয়, হাটবাজার, ব্যায়ামশালা-প্ৰত্যেকেরই এক এক জন অধিষ্ঠাত্রী দেবতা ছিলেন। সেনাদল দেবপ্রতিমা, পবিত্র অগ্নিকুণ্ড ও গণক সঙ্গে লইয়া যুদ্ধে যাত্ৰা করিত। প্লাটাইয়ার যুদ্ধ গ্ৰীক জাতির বিশেষতঃ স্পাটানদিগের অমিত শৌর্য্যের উজ্জ্বলতম নিদর্শন ; কিন্তু সংগ্রাম আরম্ভ হইবার পুর্বে দৈবলক্ষণ অশুভ ছিল বলিয়া স্পার্টানেরা পারসীকদিগের দ্বারা আক্রান্ত হইয়াও নিশ্চল দণ্ডায়মান রহিল ; শক্রিনিঃক্ষিপ্ত তীরের মুখে কত জনের প্রাণ গেল, তাহারা আত্মরক্ষার কোন চেষ্টাই করিল না। পরিশেষে, বলির লক্ষণ অনুকুল দেখিয়া যখন তাহারা বুঝিতে পারিল, যে দেবতারা প্ৰসন্ন হইয়াছেন, তখন তাহারা দুনিবারবেগে ধাবমান হইয়া যুদ্ধে প্ৰবৃত্ত হইল। (Herod. IX.)।
আথেন্সে কেহ রাজপুরুষের পদে নিযুক্ত হইলে মন্ত্রণাসভা অনুসন্ধান করিয়া দেখিতেন, যে তিনি অঙ্গহীন কি না ; তঁহার গৃহে পারিবারিক বিগ্ৰহ আছে কি না ; তাহার পিতৃকুল চিরকাল নিষ্ঠাপূর্বক ঐ বিগ্রহের

		 এই পাতা শেষ সম্পাদিত হয়েছে ০৫:১৩টার সময়, ১৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

